
 

5-ДӘРІС. 

ТҰЛҒА ҚҰРЫЛЫМЫНДАҒЫ ТЕМПЕРАМЕНТ, МІНЕЗ ЖӘНЕ ҚАБІЛЕТ 

 

Темперамент- белгiлi бiр адамға тән, сыртқы әсерлерге жауап беру реакцияларының 

динамикасы,бiр қалыптылығында көрiнiс беретiн мiнез-құлықтың табиғи ерекшелiгi, адамның 

биологиялық жағын көрсететiн қасиеттердiң бiрi. Темперамент-жүйке жүйесiнiң табиғи типтiк 

қасиеттерiне тәуелдi, жеке адамға тән дара ерекшелiк деп бiлемiз.Темперамент адам мiнез-

құлқын және психикалық процестердiң өзгеруiнiң динамикалық ерекшелiктерiн, олардың күшiн, 

жылдамдығын, пайда болуын, тоқтауы мен өзгеруiн түсiндiретiн қасиеттер жиынтығы.  

  Темперамент қасиетi жеке адам қасиеттерiне тек шартты түрде бағынады және ол 

биологиялық, әрi туа бiткен қасиет болғандықтан көбiнесе индивидтiк ерекшелiк болып 

табылады. Темперамент мiнез-құлық пен мiнездiң қалыптасуына үлкен әсер етедi, кейде адамның 

әрекеттерi мен жеке-даралығын анықтайды, сондықтан оны  жеке адамнан бөлiп қарастыруға  

болмайды.  

 

Темперамент туралы теорияларға қысқаша шолу 

    Темперамент туралы iлiм өте ерте замандарда пайда болған. Темпераменттiң негiзiн 

салған ежелгi грек дәрiгерi Гіппократ (б.з.д.460-377ж) темпераментке алғаш түсiнiктеме берiп, 

оны негiзiнен жүйке жүйесiнiң қасиеттерiмен емес, ағзада әр түрлi сұйықтықтардың (қан, 

шырын, сары және қара өт) бiреуiнiң басым болуымен байланыстырған. Ағзадағы осы 

сұйықтықтардың бiрiнiң басымдығы адамның темпераментiн анықтайды: қан басым болса-

сангвиник, шырын басым болса- флегматик, сары өт басым болса- холерик және қара өт басым 

болса- меланхолик айқындалады деген.  

Немiс философы И. Кант темпераменттi екiге бөледi: 

 1) Сезiм темпераменттерi-сангвиник пен меланхолик жатса; 

 2) Iс-әрекет темпераменттерi – барлық темпераменттер жатады. 

И.Канттың топтастыруы бойынша  темперамент тек адам мiнез-құлқы мен психикасының 

динамикалық ерекшелiктерiне ғана сүйенiп қоймай, мiнезге де байланысты болады. Себебi 

ересек адам психологиясында темперамент пен мiнез ажырағысыз. Сонымен қатар, темперамент 

қасиеттерi әлеуметтiк ортадағы адамдардың әрекеттерiмен тығыз байланысты. Темперамент 

түрлерiн жақсы немесе жаман деп бөлуге болмайды. Олардың әр қайсысының жақсы және жаман 

жақтары бар. Мысалы: сангвиниктер тез реакциялы, өмiрдiң өзгеруiне тез бейiмделедi, 

жұмыстың басталу кезеңiнде жоғары жұмыс қабiлеттiлiгi басым,бiрақ соңына қарай 

қызығушылығының тез өзгеруiнен, тез шаршайтындықтан жұмыс қабiлеттiлiгi төмендеп кетедi. 

Меланхоликтер керiсiнше, жұмысқа баяу кiрiсiп, ұзақ уақыт бойына жұмысқа деген төзiмдiлiгiн 

сақтайды. Олардың жұмыс қабiлеттiлiгi жұмыс басында емес, ортасы мен аяғында басым болады. 

Сангвиниктер мен меланхоликтер жұмыстарының  сапасы бiрдей, айырмашылықтары әр 

кезеңдегi жұмыс динамикасында.  

Холерик аз уақыттың iшiнде ойы мен iс-әрекетiн жинақтай алады, бiрақ ұзақ жұмыс 

барысында төзiмдi емес. Флегматиктер керiсiнше, тез жинақтала алмайды, бiрақ жұмыста ұзақ 

және мақсатына жеткенше белсендi бола алады.  

Немiс психологы В.Вундт темпераменттi екi топқа бөлген: 

1) Эмоциясы күштi темпераменттер. 

2) Эмоциясы әлсiз темпераменттер. 

Немiс анатомы Гейне темпераменттiң түрлiше болып келуi жүйке жүйесiнiң тонусына 

байланысты деген. Орыс педагогы Лесгафт темпераменттер қан тамырларының жуандығы мен 

кеңдiгiне байланысты дедi.  

Римнiң атақты дәрiгерi К.Гален темпераменттiң физиологиялық ерекшелiктермен қоса, 

психологиялық, тiптен адамның адамгершiлiк қасиеттерiне қатысты сапалармен байланысты деп 

түсiндiрдi.  

В.Д.Небылицин темпераменттiң үш негiзгi компоненттерiн бөлiп қарастырды. Олар: 



1) индивидтiң белсендiлiгi; 

2) оның моторикасы; 

3) эмоционалдылығы. 

Бұл компоненттер құрылысы және психологиялық көрiну формалары жағынан әр түрлi. Бұл 

жерде үлкен орынды индивидтiң белсендiлiгi алады. Оған шаршау, инерттiлiк, енжарлық т.б. 

жатады. Ал, моторикаға қозғалыс тездiгi мен күштiлiгi, эмоционалдылық көңiл-күй, аффект,сезiм 

т.б.жатады.  

Темперамент қасиеттерi: 

Темпераменттiң мәндi қасиеттерiне жататындар: 

1. Эмоционалды қозу. Бұл қасиет әте әлсiз сыртқы және iшкi әсерлерге жауап беру 

қабiлеттiлiгi арқылы түсiндiрiледi. 

2. Зейiннiң қозуы-индивид психикасының икемделу қызметiн көрсетедi. Ол әсер ететiн 

тiтiркендiргiштердiң қарқындылығының аз ғана өзгеруiн байқауға қабiлеттi.  

3. Эмоция күшi. Б.М.Тепловтың айтуы бойынша ол мотивтердiң қанағаттану және 

қанағаттанбауына тәуелдi ''iс-әрекет энергизациясынан'' көрiнедi. (Қазiргi психологтар бұл 

қасиеттi эмоционалды көрiнулердiң қарқындылығы мен модалдылығы деп атайды). 

4. Үрейлiлiк. Б.М.Тепловтың түсiнуiнше үрейлiлiк дегенiмiз қатерлi жағдай кезiндегi 

эмоционалды қозу. Ол эмоционалды қозу мен үрейлiлiктi бөлдi. Эмоционалды қозу 

тiтiркендiргiш күшiне тәуелдi емес, ал үрейлiлiк тiтiркендiргiшке тiкелей тәуелдi.  

5. Ырықсыз әрекеттердiң реактивтiлiгi. Жағдай мен тiтiркендiргiштерге икемделу 

реакциясының қарқындылығының күшейуiмен сипатталады.  

6. Ерiктi мақсатқа бағытталған iс-әрекет белсендiлiгi. Б.М.Тепловтың айтуы бойынша нақты 

қойылған мақсатқа байланысты жағдайларды қайта жасау жолымен икемделу белсендiлiгiнiң 

жоғарылауы кезiнде көрiнедi. 

7. Икемдiлiк-икемсiздiк. Iс-әрекеттiң өзгеретiн талаптарына икемдiлiк.  

8. Резитенттiлiк. Басталған iс-әрекеттi әлсiрететiн және жүргiзбейтiн iшкi және сыртқы 

талаптарға қарсы тұра алу қабiлеттiлiгi.  

9. Субъективизация.   

10. Темпераменттiң  психологиялық сипаттамалары 

11. Холерик- аса қозғалғыш, ұшқалақ. Карым-қатынаста күйгелек, бiр беткей, iс 

әрекетке пысық. Олар айналысқан iсiн жан-тәнiмен iстеуi мүмкiн. Алдына қойған мақсатына 

жетуге тырысып бағады, бiрақ алдынан өте қатты кедергi кездессе оны ары қарай жалғастыруға 

сенiмi  болмай да қалады. Өзiнiң мүмкiндiгiне сенiмi кетсе, еңсесi түсiп,ешнәрсеге көңiл бөлмей 

қояды. Дене қимылдары тез және жiгерлi,қызба келедi.Бiр сөзбен айтқанда, ұстамсыз, құйындай 

адам. 

12. Сангвиник- қызу қанды, iскер адам. Қимыл-қозғалысқа белсендi. Адамдармен тез 

тiл табыса алады. Сангвиник-ойға жүйрiк, өткiр тiлдi, әр түрлi, көпқырлы жұмысты тез атқарады. 

Сангвиник жаңаны тез қабылдағыш, зейiндi келедi. Өмiр жағдайының өзгеруiне тез бейiмделедi.  

13. Флегматик- барлық уақытта байсалды, ұстамды, бiр қалыпты, табанды, төзiмдi. 

Флегматик-салмақты адам, ол күшiн босқа жiбермей, бастаған iсiн аяғына дейiн жеткiзедi. Ол 

бөспелiктi сүймейдi.адамдармен қарым-қатынаста бiр сарынды. Баяулық пен селқостық оның 

осал жағы. өзақ уақыт жұмыс iстеуге төзiмдi. Олар жұмыста ұсақ-түйекке көңiл аудармайды.  

14. Меланхолик- аса сезiмтал, тез жараланғыш. Ол тұйық, адамдардан оқшау жүргендi 

жақсы көредi. өсақ-түйектiң өзiне қатты қуанады, қатты ренжидi. Үйреншiктi, жақсы, тату-тәттi 

ұжымда меланхолик өзiн жақсы сезiнедi, жақсы ұстайды. Бұл ұжымда жұртпен жақсы қарым-

қатынасқа түсiп, алған iсiн нәтижелi орындап, табандылық көрсетедi. 

 

Мінез психологиясы. Мiнез- әрбiр адамның жеке басына тән өзiндiк психологиялық 

қасиеттер мен ерекшелiктер жиынтығы. Мiнездiң қасиеттерi мен ерекшелiктерi әркiмде әр қилы 

жағдайда байқалып, адамның сол жағдайларға қатынасын бiлдiредi. Мiнез-бұл адамның 

әлеуметтiк мiнез-құлқының ерекшелiгi, ол әлеуметтiк топтағы адамдардың жүктелген iсiн 

орындауында, адам аралық қарым-қатынасында көрiнiп отырады. “Мінез” деген психологиялық 



қасиеттің төркіні гректің “charakter” деген сөзінен шыққан. Мағынасы – із қалдыру, таңба. Мінез 

дегеніміз гректің “charakter” деген сөзінен шыққан. Мағынасы – із қалдыру, таңба. Мінез 

ерекшеліктері – адамның даралық өзіндік психикалық қасиеттері. Адам мінезінің даралық 

ерекшелік екендігін ғылым тарихында тұңғыш рет сипаттап жазған ертедегі грек философы 

Теофраст (б.з.д. IV-III ғғ). Бірақ, ол мінезді адамның адамгершілік сапасына тән қасиет дейді.  

Мiнез адамның басқа адамдармен жұмысына қатынасын бiлдiретiн жеке адамның тұрақты 

ерекшелiктерiнiң жиынтығы. Мiнез iс-әрекет пен қарым-қатынаста айқындалып, адам мiнез-

құлқына тән көрiнiс бередi. Мiнез адамның өзi таңдаған iс-әрекетiнен байқалады. Кейбiр адамдар 

iс-әрекетiнiң аса күрделi қиын түрлерiмен айналасуды қалайды, олар үшiн кедергiлердi жеңу 

жолдарын iздеу, амалдарын табу қызықты болады. Ал, кейбiреулер iс-әрекеттiң ешбiр кедергiсiз 

оңай түрiн қалайды. Кейбiреулер үшiн жұмыс нәтижесiне қандай жол арқылы жеткенiнен басқа 

адамдарды басып озу басты мәселе болса, басқаларға әйтеуiр жұмысты бiтiрдiк деген ой өте 

маңызды. Адамдар мен қарым-қатынастағы мiнез-құлықтың (үлгiсi) манерасы адамдар 

әрекеттерiне жауап қайтаруларынан көрiнедi. Қарым-қатынас мәнерi сыпайы-анайы,биязы-

дөрекi,әдептi-әдепсiз т.б. бола алады. Мiнездердiң темпераменттен бiр айырмашылығы,олар тек 

жүйке жүйесi қасиеттерiне ғана емес, адам мәдениетi мен тәрбиесiне де байланысты. Адам мiнезi-

әр түрлi стимулдар мен түрлi оқиғаларға кездейсоқ жауап беру ерекшелiктерiмен 

айқындалмайды,ол оның негiзгi әрекеттерiн айқындаушы. Мiнездi адамның әрекетi әрдайым 

саналы, жауапты және ойланған түрде өтедi. Мiнездi адам сыртқы жағдайға қарамай дербес, 

өзiнiң ерiк-жiгерi мен белсендiлiгiн көрсетедi, өзiн-өзi ұстайды. Ал, мiнезсiз адам iс-әрекетпен 

қарым-қатынаста сыртқы жағдайларға бағынып, тәуелдiлiкте жүредi. Адамдардың мiнезi пайда 

болуы, қалыптасуы мен дамуы бойынша темпераментпен байланысты, бiрақ мiнез тұрақты және 

өзгермелi болып келедi.  

Психология ғылымында мiнез қасиеттерi мынадай төрт түрлi жүйеге бөлiнiп 

қарастырылады. 1.Мiнездiң еңбекке байланысты қасиеттерi: еңбексүйгiштiк, адалдық, еңбекке 

жауапкершiлiкпен қарау, жалқаулық, немқұрайдылық. 

2.өжымға, адамға қатысты қасиеттер: қайырымдылық, сергектiк, талапқойғыштық, 

асқақтық,менсiнбеушiлiк. 

3.Өзiне-өзiнiң қатынасы: өркөкректiк, тәкаппарлық, мақтаншақтық, өзiмшiлдiк, 

қарапайымдылық, кiшiпейiлдiлiк. 

4.Заттарға қатынасы: ұқыптылық, салдыр-салақтылық, заттарды ұстап тұтынуы, 

ұқыпсыздығы.  

Мұндай ерекшелiктер адамның азаматтық қасиеттерiн көрсететiн негiзгi және өзектi 

сипаттары болып табылады. Олар адамның қоғамдық қарым-қатынасы және әлеуметтiк типтiк 

ерекшелiктерi. Ал, мiнез құрылымының ерекшелiктерiне мыналар жатады: 

1.Мiнездiң тереңдiгi. Бұл қасиет адамның қоғам тарапына орай көпшiлiкке, ұжымға, еңбекке 

деген қатынасын бiлдiредi.  

2.Адамның жеке басының ерекшелiгi, белсендiлiгi. Бұл қасиет мiнездiң күшi. Осыған орай, 

адам мықты, жақсы, тұрақты және нашар мiнездi болып келедi.  

3.Мiнездiң тұрақтылығының, бейiмделгiштiгiнiң ерекше мәнi бар. Мұндай адамдар әрқилы 

қиыншылықтарға ұшырағанда табандылық, төзiмдiлiк пен бейiмделгiштiлiк көрсетiп,мiнездiң 

күшiн аңғартады.  

Мiнез типологиясы. Мiнездiң психологиялық теориялары 19ғасырдың аяқ кезiнен бастау 

алады. Сол кездегi зерттеушiлер адамның мiнезiн дене құрылысына қарай түсiндiруге 

тырысқан.Адамның дене құрылысы қандай болса, оның мiнезi соған сәйкес қалыптасады дедi. 

Адамның мiнезiн сыртқы тұрқы, бет-әлпетi, нышандарынан зерттеп қарастыруға болады . Осы 

кезде френология ағымы қалыптасты. Ол ағым бойынша адамның бас сүйегiне, 

формасына,жүйке саласына қарап адамның мiнез-құлқын,ақыл-ойы дәрежесiн т.б.ажыратуға 

болады дедi. Ал, графалогия ағымы бойынша адамның жазуына қарап оның мiнез ерекшелiгiн 

ажыратуға болады дедi. Осы кездерде көптеген ғалымдар мiнез мәселесiмен айналысты: немiс 

психиаторы Э.Кречмер, У.Шелдон, К.Леонгард, А.Е.Личко т.б. 



Э.Кречмер бойынша дене бiтiмi бет әлпетiне қарай астеникалық тип-арық, жiңiшке 

адам,соның арқасында ұзын болып көрiнедi. Астениктердiң дене және бет терiсi жұқа. Иықтары 

кiшкентай. Саусақтары ұзын жiңiшке, бұлшық еттерi нашар жетiлген,ал әйел адамдар сонымен 

қатар кiшкентай болады. Атлетикалық тип- орташа және ұзын бойлы, иықтары кең, көкiрегi 

үлкен, басы ұзынша, әрi тығыз, қаңқа сүйектерi мен бұлшық еттерi жақсы жетiлген. Пикниктик 

тип- орта бойлы, мойны қысқа, семiруге бейiм, себебi бұлшық еттерi мен қозғалыс аппараттары 

нашар дамыған. Э.Кречмердiң айтуы бойынша осы типтер психологиялық ауруларға шалдығуы 

мүмкiн. Астениктер мен атлетиктер шизофрения ауруына шалдығып жатады, оларды 

шизотимиктер деп атайды. Оларға ақ сүйектiк, сезiмталдылық, менменшiлдiк, суықтық, 

қатiгездiк, билiкке құмарлық және эмоциялардың болуы тән. Ал, пикниктер маникалды –

депрессивтi психозға бейiм, оларды циклотимиктер деп атайды. Оларға ақ көңiлдiлiк, ашық 

мiнездiлiк, көпшiлдiк, көп сөйлегiштiк, қалжыңға бейiмдiк, жеңiлтектiк тән.  

Мiнез акцентуациясы А.Е.Личко бойынша: жас өспiрiмдердi бақылауға негiзделген, нақты 

бiр мiнез күшейуiн қарастырды, ол сыртқы жағдайларына байланысты. 

1) Гипертимдi тип- қозғалмалылық, қарым-қатынасқа бейiм жасөспiрiм. Шуды жақсы 

көредi, тынымсыз ортада болуды қалайды. Көңiл-күйi өте жақсы болады, оқуы бiр қалыпты емес, 

бiр орында отыра алмайды,тәртiпсiздiк байқалады. Үлкен адамдармен конфликтiлерге жиi түседi. 

Көптеген нәрселерге қызығады, бiрақ ол тез өтедi. Өздерiнiң қабiлеттерiне тым сенгiш, тiптi 

шектен тыс өзiне сенедi. Елдердiң алдында өзiн-өзi көрсеткендi ұнатады, мақтаншақ болып 

келедi. 

2) Циклоидты тип- апатияға бейiм, тез қозады, көбiнесе өзiмен өзi жалғыз қалғанды ұнатады. 

Барлық нәрселердi жүрегiне қатты алады. Екi үш апта сайын көңiл-күйлерi көтерiңкiден өзiне 

кетiп қалуға ауысады. Ескертулер жасағанда ашуланады.  

3) Лабильдi тип- көңiл-күйi ауа райы секiлдi тез өзгередi, оған әр түрлi қарапайым нәрселер 

(бiреудiң көзқарасы, амандаспауы, бiр нәрсеге ден қоюы) себеп болады. Олардың мiнез құлқы 

уақытша көңiлге байланысты. Казiргiсi мен болашағы өзiнiң көңiлiне ұқсас болады, бiресе 

көңiлде, бiресе түңiлiп те қалады. Кейде сәтсiздiктер мен қиыншылдықтар болмаса да көңiл-күйi 

төмен болады, көп әуреленедi, сондай кездерде оның жақын адамдармен болғаны жөн,оның басқа 

нәрсеге айналғандығы қажет. Олар өзiне деген қарым-қатынасты ерекше сезiнедi.  

4) Астено-невротикалық тип- қозғыш, шаршағыш, қырсық, Ақыл-ой жұмыстарына тез 

шаршайды. 

5) Сензитивтi тип-жоғары сезiмталдық тип. Қозғалыс, құмар ойындарын жақсы көрмейдi, 

үлкен компанияларда болуды қаламайды. Бейтаныс адамдармен ұяң, ұялшақ болғандықтан 

тұйық болып көрiнедi. Тек жақын адамдарына ғана ашық сөзшең болады, өзiнiң қатарластарынан 

гөрi үлкен кiсiлермен, кiшкентайлармен болуды ұнатады. Үлкендердiң тiлiн алады, ата-

аналарына жақын келедi. Ондай адамдарда''кемiстiк  комплексi''болады. Ортаға бейiмделу 

қиынға соғады. Оларда жастайынан жауапкершiлiк қасиетi қалыптасып, өзiне және басқа 

адамдарға үлкен талаптар қояды. Дос таңдауда қателеспейдi, өзiнен үлкен адамдармен 

достасқанды қалайды, оларды өте жақсы көредi.  

6) Психо-астеникалық тип- интеллектiсi тез дамиды, өзiн-өзi және басқаларды бағалауға 

бейiм, көп ойланып талқылауды ұнатады, бiрақ iс жүзiнде емес, сөз жүзiнде ғана мықты. Өзiне-

өзi тым сену шешiмсiздiкпен байланысты. Абайсыз, салғырт, кенеттен шешiм қабылдайды.  

7) Шизоидты тип- тұйық, өз қатарластарымен болғаннан гөрi үлкендермен болғанды 

ұнатады. Басқа адамдарға қызығушылығының жоқ екенiн, немқұрайды екенiн көрсетiп, олардың 

жағдайына көңiл бiлдiре алмайды. Iшкi жан дүниесi қиялға толы. Сырттай өз сезiмiн көрсете 

бермейдi, маңайындағылар оны түсiне бермейдi.  

8) Эпилептоидты тип- көп жылап басқаларды мазасыздандырады. Ондай балалар 

кiшкентайлар мен жануарларды ренжiтедi, өздерiн диктатор деп санайды. Олар қатiгез, өзiн-өзi 

жақсы көредi, билеушi. Басқаларды қорқыту арқылы өзiне бағындырып, қиын ережелер қояды. 

Өзiн басқалардан жоғары деп санайды. Бастықтардың алдында бәрiн жасап, көтерiлуге 

тырысады.  



9) Истероидты тип- үнемi ортада болуды қалайды, басқалардың алдында өзiн суреттеп 

көрсетедi. Олар басқа бiреудi мақтағанды, басқаларға көңiл бөлгендi жақтырмайды. Тек қана оны 

мақтап жүргендi ғана ойлайды. Көпшiлiк ортасында лидер болғанды ұнатады.  

10) Тұрақсыз тип- ерiк-жiгерсiз, өзен ағысы бойынша өмiр сүредi. Той-томалақ 

жұмыссыздықты жақсы көредi. Талғаусыз, бәрiне қызығады. Өзiнiң болашағы жайлы 

ойламайды, кәсiби қызығушылығы жоқ.  

11) Конформды тип- негiзгi ерекшелiгi барлығы сияқты болу. Өзi үшiн досын да сатып 

кетедi, бiрақ не iстесе де оған себеп табады.  

Адам мiнезiндегi әрбiр ерекшелiк белгiлi жағдайларға сәйкес көрiнiс бередi. Мұндай 

ерекшелiктердiң өзiндiк физиологиялық ерекшелiктер бар. Адам мiнезiнiң физиологиялық 

негiзiн ашып көрсетуде ерекше орын алатын жәйт жоғары жүйке қызметiнiң типтерiндегi 

ауыспалы құбылыс. Осы орайда, И.И.Павлов қандай сигнал жүйесiнiң басым екендiгiне қарай 

адам мiнезiнiң типтерiн мынадай үш типке бөледi: 

1.Ойшыл тип-бұл негiзiнен сөзбен байланысты,екiншi сигнал жүйесi рефлекторлық 

қызметiнiң басымдылығы. 

2.Көркем тип-бiрiншi сигналдық шартты рефлекстiң басымдылығы. 

3.Орташа тип-мұнда екi сигнал жүйесiнiң бiрде-бiрi басымдылық көрсете алмайды. 

Адамдардың көпшiлiгi осы орташа типке жатады. Адам мiнезiнде бұлардан басқа да мiнез 

ерекшелiктерiнiң пайда болуына әсер етiп отыратын арнайы типтердiң болуы ықтимал. Әр мiнез 

ерекшелiктерiне сәйкес әр түрлi типтегi адамдардың еңбексүйгiштiгi мен әрекетшiлдiгi де 

түрлiше болып келедi.  

Адам мiнезiнiң құрылымы әрқилы қасиеттер жиынтығынан тұрады. Кейбiр мiнез 

ерекшелiктерi бiр-бiрiне тәуелдi, өзара байланысты болып келедi. Мiнездегi осындай әртүрлi 

қасиеттерден құрылған бiртұтас бiрлiктi мiнез құрылымы деп атайды. Ал, мiнездегi өзара 

байланысты психикалық қасиеттердiң жүйесi симптомокомплекс не факторлар деп атайды. 

Қабілет психологиясы.     Біз  жеке немесе  жекелеген жағдайларда қалатын адамдардың 

неге әр түрлі табыстарға қол жеткізетінін түсіндіруге талаптанған кезде, көбінесе, қабілет 

ұғымын негізге аламыз, адамдар табысының әр тектілігін тек осымен ғана түсіндіруге болатына 

тоқталамыз. Бұл ұғым біреулердің дағдылар мен іскерлікті тез игеру немесе білімді жылдам 

қабылдап алуының немесе басқалардың ұзақ, тіптен қиналып үйренуінің себептерін зерттеген 

кезде пайдаланады. Қабілет дегеніміз не? 

Тәжірибеде  “қабілет» сөзінің алуан түрлі салада кең қолданыста қолданылатын сөз екенін 

атап өтуіміз керек. Әдетте, қабілетпен қандайда бір немесе бірнеше іс-әрекеттің табысты 

орындалу шарттары болып табылатын   дербес ерекшеліктер түсіндіріледі..  

Қабілет дегеніміз – қандайда бір іс-әрекетті жақсы, нәтижелі орындауда бір адамды 

екіншісінен ерекшелендіретін жеке дара психологиялық ерекшеліктер болып табылады. Олар 

жалпы және арнайы қабілеттер болып бөлінеді.  

Жалпы қабілеттер – бұл арнайы қабілеттерді дамытуға деген қабілеттер. 

Арнайы қабілеттер – белгілі бір іс-әрекет түріне деген қабілетті білдіреді (математикалық, 

музыкалық, педагогикалық қабілеттер және тағы басқалар).  

Қабілеттің негізін нышан құрайды. Нышан - қабілет дамуының алғышарты болып табылады. 

Нышанға мидың анатомиялық-морфологиялық және физиологиялық қасиеттері ғана емес, 

сонымен бірге олар тікелей және жанамалы түрде тұқымқуалаушылықпен байланысты 

психикалық процестерде жатады 

Адам қабілеттілігі дамуының келесі деңгейі – талант. “Талант” сөзі бір жалқау құл өзінің 

қожасы жоқ кезде ұрлап алған күмісін, айналымға жібертіп пайда алудың орнына оны жерге 

көміп тастайтын (осыдан, “талантыңды жерге көм” –деген мақал шыққан) Библияда кездесетін 

шекті ұғым. Қазіргі кезде талант арнайы қабілеттіліктің (музыкалық, әдеби және т.б.) жоғары 

деңгейі болып түсіндіріледі. Қабілет сияқты талант та әрекет негізінде айқындалып, дамиды. 

Талантты адамның әрекеті тәсілдеменің сонылығымен, принципиалды жаңалылығымен 

ерекшеленеді. 



Талантты ояту  қабілет сияқты жалпы қоғамды шарттастырылған. Онда аталмыш қоғамның 

алдында тұратын нақтылы міндеттерінің ерекшеліктері мен дәуір қажеттілігіне байланысты 

толыққанды даму үшін неғұрлым қолайлы жағдай қанадай дарындылық. 

Талант – бұл қабілеттің белгілі бір үйлесімділігі, олардың жиынтығы екенін атап өту қажет. 

Жекелеген айырушы қабілет, тіпті өте жоғары дамығаны да талант деп аталуы мүмкін емес. 

Мәселен, таланттылардың арасынан есте сақтауы  жақсы да, жаман да адамдарды көптеп табуға 

болады. Адамның шығармашылық әрекетінің есте сақтауы бұл оның жетістігіне байланысты 

факторлардың бірі ғана. Бірақ нәтижелер терең қызығушылықсыз, күшті екпінсіз, бай қиялсыз, 

икемді ақылсыз жеткілікті болмайды.  

Қабілет дамуының жоғары деңгейі данышпандық деп аталынады. Данышпандық туралы 

адамның шығармашылық жетістігі қоғамдық өмірде, мәдениет дамуында бүтін дәуірді 

құрастырғанда айтылады. Данышпан адамдар өте аз. Барлық бесмыңжылдық өркениет 

тарихында небәрі 400-ден астам ғана данышпан бар деп саналынады. Данышпандықты 

сипаттайтын дарындылықтың жоғары деңгейі әрекеттің әр түрлі салаларындағы сиректілігімен 

шарасыз байланысты. Лайықты әмбебептылыққа қол жеткізген данышпандар арасында 

Аристотель, Леонарда да Винчи, Р. Декарт, Г.В. Лейбниц,       М.В. Ломоносовтарды атауға 

болады. Мысалы, М.В. Ломоносов білімнің әр түрлі салаларында: химия, астрономия, 

математика, сонымен қатар суретші, поэзияны күшті білген әдебиетші, тілші, жетістіктерге қол 

жеткізген. Алайда бұл данышпандардың барлық дербес қасиеттері бірдей дәрежеде дамыды 

деуге келмейді. Данышпандықтың өзіндік “профилі” болады, қандай да бір жақты онымен басым 

болса, кейбір қабілеттерде айқынырақ болып жатады. 

